
 

Известување за концентрација со која АИРСТАР ДОО БЕЛГРАД (НОВИ 

БЕЛГРАД) и ЕЛ&MИ ГРОУП Д.О.О. БЕЛГРАД – НОВИ БЕЛГРАД  стекнуваат 

заедничка контрола над друштвото ФЛИУС ДОО БЕОГРАД д.о.о. Белград 

(предмет бр. 08-126/2024) 

Согласно член 15 од Законот за заштита на конкуренцијата (Службен весник на Република 

Македонија бр.145/10, 136/11, 41/14, 53/16 и 83/18), на ден 23.08.2024 година, Комисијата 

за заштита на конкуренцијата прими известување за концентрација со која АИРСТАР 

ДОО БЕЛГРАД (НОВИ БЕЛГРАД) со седиште на ул. Владимира Поповиќа 8а, 8-ми кат, 

Нови Белград и ЕЛ&MИ ГРОУП Д.О.О. БЕЛГРАД – НОВИ БЕЛГРАД, со седиште на 

адреса Јурија Гагарина бр.13, Белград стекнуваат заедничка контрола над друштвото 

ФЛИУС ДОО БЕОГРАД д.о.о. Белград со седиште на адреса Јурија Гагарина бр.13, 

Белград. 

Стекнувачот и Учесникот во трансакцијата АИРСТАР ДОО БЕЛГРАД (НОВИ БЕЛГРАД), 

е основано на 4 септември 2006 година. во Република Србија. Основна дејност е 

изнајмување и издавање на опрема за воздушен транспорт (шифра на активност: 77.35). 

АИРСТАР ДОО, БЕЛГРАД (НОВИ БЕЛГРАД) припаѓа на групацијата ДЕЛТА 

ХОЛДИНГ, која е активна во Србија, Македонија и регионот во голем број различни 

области на деловното работење. 

Компаниите или членовите на Групацијата ДЕЛТА ХОЛДИНГ (,,ДЕЛТА или ДЕЛТА 

ХОДЛИНГ или ДЕЛТА ХОЛДИНГ ГРУП“) ги извршуваат своите активности во областа 

на земјоделско производство, производство на храна, извоз, увоз и застапување на 

странски компании, дистрибуција на стоки за широка потрошувачка, продажба на 

автомобили, развој на недвижности и развој на нови технологии. Групацијата ДЕЛТА 

ХОЛДИНГ ги реализира своите деловни активности преку пет организациски единици: 

ДЕЛТА АГРАР ГРУП, ДЕЛТА ФУД ПРОЦЕСИНГ, ДЕЛТА РИЛ ЕСТЕЈТ, ДЕЛТА 

ДИСТРИБЈУШН и поделбата на нови технологии, во која е вклучена и компанијата што 

презема. Покрај на српскиот пазар, групацијата ДЕЛТА ХОЛДИНГ е присутна и на голем 

број пазари во регионот и Европската Унија.  

Делта Холдинг Груп има зависни друштва во Република Северна Македонија со назив: 

Друштвото за производство, трговија и услуги АНАНАС МК ДООЕЛ Скопје, со седиште 

на ул. Столтенбергова бр.4/ла.В/ДП1, Центар, Скопје, со ЕМБС 6457789 и Друштво за 

производство, трговија и услуги АНАНАС ШОП ДООЕЛ Скопје со ЕМБС 7673426 со 

седиште на ул. Столтенбергова бр.4/ла.В/ДП1, Центар, Скопје.  

Учесникот во концентрацијата, друштво ЕЛ&МИ ГРУП Д.О.О. БЕЛГРАД е основано на 

24 мај 2012 година. во Република Србија. Основна дејност е производство на електрична 

енергија (шифра на дејност: 35.11). 

ЕЛ&МИ ГРУП Д.О.О. БЕЛГРАД припаѓа на група поврзани друштва преку крајниот 

корисен сопственик на физичко лице. Има позиција на матична компанија во група на 

компании со сопственост на холдинг компанија во практична смисла. Во рамките на 



групацијата има повеќе компании кои се занимаваат со различни економски дејности. 

ЕЛ&МИ ГРУП Д.О.О. БЕЛГРАД во моментот не работи на српскиот пазар, имајќи 

предвид дека фирмата СОФТ ВАЈТ ДОО БЕЛГРАД, регистарски број 21475211, од 

групацијата ЕЛ&МИ, престана да ја врши дејноста превоз на патници во воздушниот 

сообраќај, а во 2024 г. немал никакви деловни активности. 

ЕЛ&МИ ГРУП Д.О.О. БЕЛГРАД нема зависни друштва на територијата на Република 

Северна Македонија. 

Целното друштво ФЛИУС ДОО БЕОГРАД д.о.о. Белград е основано на 6 март 2024 

година во Република Србија.  

Сопственичката структура на Целното друштво пред трансакцијата, односно пред 

спроведувањето на концентрацијата, е таква што 100% од основната главнина на Целното 

друштво припаѓа на основачот ЕЛ&МИ ГРУП Д.О.О. БЕЛГРАД како единствен 

сопственик. 

Целното друштво нема зависни друштва на територијата на Република Северна 

Македонија. 

Што се однесува до географскиот опсег на пазарот за концентрацијата, подносителот 

смета декаа релевантниот географски пазар би требало да се дефинира како 

територијата на Република Северна Македонија. 

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. Св. Кирил и 

Методиј 54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

 

26.08.2024 година  

     Скопје 


